ԱՄՓՈՓԱԹԵՐԹ
[bookmark: _GoBack] ՇԵՆՔԵՐԻ ԵՎ ՇԻՆՈՒԹՅՈՒՆՆԵՐԻ ՏԵԽՆԻԿԱԿԱՆ ՎԻՃԱԿԻ ՀԵՏԱԶՆՆՈՒԹՅԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ  ԵՎ ԱՌԱՋԱՐԿՈՒԹՅՈՒՆՆԵՐԻ

	ՀՀ առողջապահության նախարարություն

	23.07.2024թ.

	
	    NԱԱ/04/21685-2024

	ՀՀ քաղաքաշինության կոմիտեի նախագահի հրամանի նախագծի (այսուհետ՝ Նախագիծ) վերաբերյալ, առաջարկում եմ. 
1) Նախագծի 133-րդ և 136-րդ կետից հանել  համապատասխանաբար «սանիտարական պայմաններից» և «սանիտարահիգիենիկ պայմաններ» բառերը, հաշվի առնելով, որ բնակելի շենքերի պիտանելիությանը ներկայացվող պահանջները սանիտարական կանոններով և նորմերով չեն կարգավորվում:  

	Չի ընդունվել
Շենքերի ու շինությունների շահագործման նորմատիվ պահանջների համալիրի մաս են շահագործվող սենքերի սանիտարահիգիենիկ  նորմերը 

	2) Նախագծի 13-րդ կետի վերնագրից հանել «ՍԱՆԻՏԱՐԱՀԻԳԻԵՆԻԿ ՊԱՅՄԱՆՆԵՐ» բառերը, հաշվի առնելով, որ աղյուսակ 32-ում ընդգրկված ցուցանիշների գերակշիռ մասը ամրագրված չեն սանիտարահամաճարակային անվանգության ոլորտի իրավական ակտերով: 

	Ընդունվել է 
Կատարվել է ճշգրտում

	3) Նախագծի 228-րդ կետը խմբագրել, հաշվի առնելով, որ ՀՀ առողջապահության նախարարի 2009 թվականի դեկտեմբերի 22-ի թիվ 25-Ն հրամանում «<Շենքի աղբահանման համակարգ> բաժին» եզրույթը բացակայում է:
	Ընդունվել է 
Կատարվել է ճշգրտում

	ՀՀ ֆինանսների նախարարություն
	25.07.2024թ.

	
	    N01/11-1/15676-2024

	Նախագծի 1-ին կետով հաստատվող հավելվածի 171-րդ կետի համաձայն՝  ներդրումային ծրագրերի շրջանակներում, ինչպես նաև պետական միջոցների հաշվին կառուցվող շենքի և շինության անձնագրավորման ծախսերը ներառվում են դրանց շինարարության նախահաշվային արժեքներում:
Վերը նշված կետն ունի հստակեցման անհրաժեշտություն՝ այն պարագայում, որ 
169-րդ կետով սահմանվում է, որ նոր կառուցվող շենքի կամ շինության անձնագրավորման գործընթացն իրականացվում է կառուցապատողի և շենքի կամ շինության նախագծային աշխատանքներն իրականացրած կազմակերպության հետ կնքված պայմանագրի հիման վրա (առանց լրացուցիչ վարձատրության): 
	Ընդունվել է
Կատարվել է համապատասխան ճշգրտում

	ՀՀ կրթության, գիտության, մշակույթի և սպորտի նախարարություն
	24.07.2024թ.

	
	    N01/20.1/22282-2024

	ՀՀ քաղաքաշինության կոմիտեի նախագահի հրամանի նախագծի հավելվածում «պատմամշակութային հուշարձան» բառերը փոխարինել «պատմության և մշակույթի անշարժ հուշարձան» բառերով:
	Ընդունվել է 
Կատարվել է համապատասխան փոփոխություն

	
            ՀՀ էկոնոմիկայի նախարարություն

	26.07.2024թ.

	
	N01/15070-2024

	Նախագծի «ՆՈՐՄԱՏԻՎ  ՀՂՈՒՄՆԵՐ» բաժնում առաջարկում ենք ավելացնել ԳՕՍՏ 10180-2012 ստանդարտը, քանի որ հավելվածի տեքստում հղում կա նշված ստանդարտին։  
	Ընդունվել է 
Կատարվել է համապատասխան լրացում

	Միաժամանակ, Նախագծի հավելվածի 11-րդ կետում նշված է, որ դիտողագործիքային հետազննության ժամանակ, բացի ակնադիտական հետազննումը կատարվում են նաև բետոնի, ամրանների և մետաղե կոնստրուկցիաների կոռոզիոն վնասվածության, ինչպես նաև փայտե կոնստրուկցիաների կենսաբանական վնասվածության գնահատում։ Տեղեկացնում ենք, որ տվյալ արտադրանքի նկատմամբ գործում է ՀՀ կառավարության 2021 թ․ ապրիլի 22-ի N 607-Ն որոշմամբ հաստատված «Բետոնի ամրանավորման համար օգտագործվող պողպատե արտադրանքներին ներկայացվող պահանջների տեխնիկական կանոնակարգը հաստատելու և ՀՀ կառավարության 2006 թվականի փետրվարի 2-ի N 179-Ն որոշումն ուժը կորցրած ճանաչելու մասին» տեխնիկական կանոնակարգը, որով սահմանված անվտանգության պահանջների պահպանումը և կիրառումը ևս պարտադիր պահանջ է և պետք է ներառվի Նախագծում որպես կատարման և կիրառման համար պարտադիր պահանջ։ 
Ամփոփելով վերոգրյալը, առաջարկում ենք խմբագրել Նախագիծը՝ ելնելով վերոգրյալ տրամաբանությունից։
Առաջարկում ենք նաև խուսափել հղումների ավելորդ կրկնություններից։
	Ընդունվել է 
Կատարվել է համապատասխան լրացում

	
        ՀՀ ներքին գործերի նախարարություն
	25.07.2024թ.

	
	N43/6/125138-24

	ՀՀ Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձիք իրավասու են կատարել միայն այնպիսի գործողություններ, որոնց համար լիազորված են Սահմանադրությամբ կամ օրենքներով։ Նախագծի նախաբանում վկայակոչված են իրավական ակտի այնպիսի դրույթներ, որոնք չեն կարող որպես իրավական հիմք հանդիսանալ Քաղաքաշինության նախագահի կողմից «Բնակելի, հասարակական և արտադրական շենքերի և շինությունների տեխնիկական վիճակի հետազննության և անձնագրավորման կարգը հաստատելու և Հայաստանի Հանրապետության քաղաքաշինության նախարարի 2009 թվականի դեկտեմբերի 8-Ի N 282-Ն հրամանն ուժը կորցրած ճանաչելու մասին» հրամանի ընդունման համար, իսկ «Քաղաքաշինության մասին» օրենքի 10-րդ հոդվածի 1-ին մասի 5-րդ ենթակետի համաձայն՝ ՀՀ կառավարությունն է հաստատում շենքերի և շինությունների տեխնիկական վիճակի հետազննության և անձնագրավորման կարգերը։ 
	Ընդունվել է
Խնդիրը կքննարկվի ՀՀ արդարադատության նախարարության հետ

	Բացի այդ, անհրաժեշտ է հաշվի առնել, որ Սպիտակի 1988թ. ավերիչ երկրաշարժի հետևանքների վերլուծությունը ցույց տվեց, որ Հայաստանում գոյություն ունեցող շենքերի գերակշռող մասի սեյսմակայունությունն ավելի ցածր է, քան սպասվող սեյսմիկ վտանգի մակարդակը, և փաստորեն նրա ամբողջ տարածքը գտնվում է բարձր սեյսմիկ ռիսկի գոտում: Հաշվի առնելով նշված հանգամանքը, և ինչպես դա ընդունված է սեյսմավտանգ այլ երկրներում, անհրաժեշտ է ունենալ փաստաթուղթ, որի հիմնական խնդիրը պետք է լինի ոչ թե միայն տեխնիկական վիճակի, այլ նաև սեյսմիկ խոցելիության մակարդակի գնահատումը, ինչպես դա սահմանված է ՀՀ արտակարգ իրավիճակների նախարարի 23.10.2014թ. թիվ 957-Ա հրամանով հաստատված «Շենքերի և շինությունների սեյսմիկ խոցելիության մակարդակի (աստիճանի) գնահատման մեթոդական ցուցումներ»-ով: Որպես լավագույն միջազգային փորձ առաջարկվում է լրացուցիչ քննարկել ASCE/SEI 41-23: Seismic Evaluation and Retrofit of Existing Buildings և European Macroseismic Scale 1998 նորմատիվային փաստաթղթերը։ Իսկ Նախագծի հավելվածի վերաբերյալ ներկայացվում են հետևյալ առաջարկությունները․
1․ «Ակնադիտական հետազննություն» եզրույթը և իր համապատասխան հոլովաձևերը փոխարինել «Սկզբնական հետազննություն» կամ ինչպես ընդունված է այլ սեյսմավտանգ երկրներում՝ «արագ գնահատում» եզրույթով և իր համապատասխան հոլովաձևերով, որի հիմնական նպատակը պետք է լինի սեյսմիկ անվտանգության անձնագրի կազմումը։
	Ընդունվել է
Կատարվել են համապատասխան փոփոխություններ

Միաժամանակ առաջարկվում է Կոմիտեին տրամադրել  ASCE/SEI 41-23: Seismic Evaluation and Retrofit of Existing Buildings և European Macroseismic Scale 1998 նորմատիվային փաստաթղթի կամ հայալեզու տարբերակը կամ առանցքային կարգավորումների վերաբերյալ տեղեկատվություն

	   2․ «ՇԵՆՔԵՐԻ ՏԵԽՆԻԿԱԿԱՆ ՎԻՃԱԿԻ ԳՆԱՀԱՏՄԱՆ ԿԱՆՈՆՆԵՐ» բաժինը անհրաժեշտ է մշակել առանձին փաստաթղթով, որի հիմնական նպատակը պետք է լինի գույքի (շենքի կամ շինության) արժեքի գնահատումը՝ հաշվի առնելով շենքի ֆիզիկական մաշվածությունը:
	Ընդունվել է մասնակի

Սակայն տվյալ պարագայում այն կպահանջի հատուկ մասնագիտացման կարողություններ, որոնց Կոմիտեն չի տիրապետում

	3․ Ներկայացված հավելվածում որպես օրինակ բերված են միայն քարե շենքերի և հինգ հարկանի խոշորապանելային բնակելի շենքի համար համապատասխան ցուցումներ, չնայած այն հանգամանքին, որ ՀՀՇՆ 20.04-2020 «Երկրաշարժադիմացկուն շինարարություն. Նախագծման նորմեր» շինարարական նորմերով սահմանված են այլ կոնստրուկտիվ համակարգեր նույնպես:
	Չի ընդունվել
Առաջարկվում է ներկայացնել համապատասխան տեղեկատվություն ահնրաժեշտ դրույթներով՝ Նախագծում ներառելու  համար

	4․ 158 կետով բերված են առանձին կոնստրուկցիաների, տարրերի, համակարգերի ֆիզիկական մաշվածության նշանները և գնահատականները՝ ըստ կոնստրուկտիվ տարրերի տեսակի (աղյուսակներ 6-29): Բերված աղյուսակներում բացակայում են այսօր շինարարությունում կիրառվող ժամանակակից տարրերը և համակարգերը: Մասնավորապես՝ լամինատե հատակներ, մետաղապլաստե պատուհաններ, դռներ և այլն:
Միաժամանակ, ՀՀ ներքին գործերի նախարարությունն իր ամբողջական առաջարկությունները կներկայացնի գործող օրենսդրական կարգավորումներին համապատասխան նախագիծ ներկայացնելու դեպքում։
	Ընդունվել է մասնակի
Առաջարկները հստակ չեն, վերացական են

	ՀՀ տարածքային կառավարման և ենթակառուցվածքների նախարություն

	01.08.2024թ.

	
	NԳՍ/14.1/24734-2024

	Նախագծի նախաբանում հղում տալ ոչ թե «Նորմատիվ իրավական ակտերի մասին» օրենքի 33-րդ և 34-րդ հոդվածներին, այլ 37-րդ հոդվածին, քանի որ նախագծով ուժը կորցրած է ճանաչվում Հայաստանի Հանրապետության քաղաքաշինության նախարարի 2009 թվականի դեկտեմբերի 8-ի «Բնակելի, հասարակական և արտադրական շենքերի և շինությունների տեխնիկական վիճակի հետազննության և վկայագրավորման (անձնագրավորման) մեթոդական ցուցումները հաստատելու և Հայաստանի Հանրապետության քաղաքաշինության նախարարի 1998 թվականի նոյեմբերի 25-ի N168 հրամանը ուժը կորցրած ճանաչելու մասին» N 282-Ն հրամանը։
	Ընդունվել է
 Կատարվել է համապատասխան փոփոխություն

	ՀՀ աշխատանքի և սոցիալական հարցերի նախարարություն
	26.07.2024թ.

	
	NՆՄ/ԱՀ/23885-2024

	Դիտողություններ և առաջարկություններ չկան
	Ընդունվել է

	ՀՀ շրջակա միջավայրի նախարարություն
	

	
	

	Կարծիք դեռ չի ներկայացվել
	

	           ՀՀ պաշտպանության նախարարություն

	26.07.2024թ.

	
	NՊՆ/01/8035-2024

	
Դիտողություններ և առաջարկություններ չունենք
	Ընդունվել է

	ՀՀ բարձր տեխնոլոգիական արդյունաբերության նախարարություն
	31.07.2024թ.

	
	N01/17․2/6477-2024

	Դիտողություններ և առաջարկություններ չկան
	Ընդունվել է

	
                Երևանի քաղաքապետարան
	31.07.2024թ.

	
	N01/125082-24

	Դիտողություններ և առաջարկություններ չկան
	Ընդունվել է

	ՀՀ քաղաքաշինության, տեխնիկական և հրդեհային անվտանգության տեսչական մարմին
	23.07.2024թ.

	
	    NՔՏՄ/11.03/20253-24

	Դիտողություններ և առաջարկություններ չկան
	Ընդունվել է

	        ՀՀ պետական գույքի կառավարման կոմիտե
	25.07.2024թ.

	
	    N01/09.6/4582-2024

	ՀՀ քաղաքաշինության կոմիտեի նախագահի հրամանի նախագիծը (այսուհետ՝ Նախագիծ)՝ հայտնում ենք հետևյալը.
1. Նախագծի 1-ին կետն անհրաժեշտ է վերանայել և խմբագրել, քանի որ տվյալ կետով պետք է հաստատվի ոչ թե «Բնակելի, հասարակական և արտադրական շենքերի և շինությունների տեխնիկական վիճակի հետազննության և անձնագրավորման կարգը հաստատելու և Հայաստանի Հանրապետության քաղաքաշինության նախարարի 2009 թվականի դեկտեմբերի 8-ի N 282-Ն հրամանն ուժը կորցրած ճանաչելու մասին» Հայաստանի Հանրապետության քաղաքաշինության կոմիտեի նախագահի հրամանը, այլ՝ բնակելի,  հասարակական  եվ  արտադրական նշանակության  շենքերի եվ  շինությունների  տեխնիկական  վիճակի  հետազննության և անձնագրավորման կարգը։ Նշվածի մասին է վկայում ինչպես Նախագծի վերնագիրը, այնպես էլ՝ Նախագծին կից ներկայացված հավելվածը։
	Ընդունվել է
Կատարվել է համապատասխան փոփոխություն

	2. Նախագծի 2-րդ կետով նախատեսվում է ուժը կորցրած ճանաչել՝ Հայաստանի Հանրապետության քաղաքաշինության նախարարի 2009 թվականի դեկտեմբերի 8-ի «Բնակելի, հասարակական և արտադրական շենքերի և շինությունների տեխնիկական վիճակի հետազննության և վկայագրավորման (անձնագրավորման) մեթոդական ցուցումները հաստատելու և Հայաստանի Հանրապետության քաղաքաշինության նախարարի 1998 թվականի նոյեմբերի 25-ի  N168 հրամանը ուժը կորցրած ճանաչելու մասին» N282-Ն հրամանը: Մինչդեռ Նախագծի նախաբանում հղում է կատարված «Նորմատիվ իրավական ակտերի մասին» օրենքի 33-րդ և 34-րդ հոդվածներին, որոնցով կարգավորվում են նորմատիվ իրավական ակտի փոփոխման և լրացման հետ կապված հարաբերությունները։ Ոստի անհրաժեշտ է Նախագծի նախաբանում նշված իրավանորմերի փոխարեն վկայակոչել նույն օրենքի 37-րդ հոդվածի 1-ին մասը, որով կարգավորվում է նորմատիվ իրավական ակտի գործողության դադարեցման հետ կապված հարաբերությունները։
	Ընդունվել է 
կատարվել է համապատասխան փոփոխություն

	3. Անհրաժեշտ է վերանայել Նախագծի հավելվածի համարակալումը (էջ՝ 16)։
	Ընդունվել է 
կատարվել է համապատասխան փոփոխություն

	
ՀՀ կադաստրի կոմիտե
	25.07.2024թ.

	
	N ՍԹ/11911-2024

	ՀՀ քաղաքաշինության կոմիտեի նախագահի հրամանի նախագծի (այսուհետ՝ Նախագիծ) վերաբերյալ հայտնում ենք հետևյալը.
    Նախագծի հավելվածի 210-րդ կետում «ՀՀ անշարժ գույքի կադաստրի կոմիտեից» բառերը անհրաժեշտ է փոխարինել «Կադաստրի կոմիտեից» բառերով՝ հիմք ընդունելով «Պետական կառավարման համակարգի մարմինների մասին» 
ՀՀ օրենքի 4-րդ հոդվածի 2-րդ մասի 1-ին կետի պահանջները: 
   Միևնույն ժամանակ հարկ ենք համարում նշել, որ անձնագրավորման արդյունքում կազմված շենքի (շինության) անձնագիրը (այսուհետ` Անձնագիր) հանդիսանում է առանձին փաստաթուղթ, իսկ նոր ստեղծվող անշարժ գույքի նկատմամբ կառուցապատողի իրավունքների պետական գրանցման համար հիմք հանդիսացող փաստաթղթերը սահմանված են «Գույքի նկատմամբ իրավունքների պետական գրանցման մասին» ՀՀ օրենքով (այսուհետ՝ Օրենք): 
   «Վարչարարության հիմունքների և վարչական վարույթի մասին» ՀՀ օրենքի 2-րդ հոդվածի 3-րդ մասի համաձայն՝ առանձին տեսակի վարչական վարույթների առանձնահատկությունները սահմանվում են օրենքներով և Հայաստանի Հանրապետության միջազգային պայմանագրերով։
   Օրենքի 1-ին հոդվածի 1-ին մասի համաձայն՝ սույն օրենքով սահմանվում են գույքի նկատմամբ իրավունքների, իրավունքների սահմանափակումների (այսուհետ` սահմանափակումներ) պետական գրանցման, գույքի, դրա նկատմամբ իրավունքների, սահմանափակումների վերաբերյալ տեղեկատվության տրամադրման, գրանցում իրականացնող մարմնի իրավունքների և պարտականությունների իրավական հիմքերը, գույքի նկատմամբ իրավունքների և սահմանափակումների պետական գրանցման վարույթի առանձնահատկությունները:
   Վերոգրյալ նորմերից ակնհայտ է դառնում, որ գույքի նկատմամբ իրավունքների գրանցման ընթացակարգը սահմանվում է «Գույքի նկատմամբ իրավունքների պետական գրանցման մասին» ՀՀ օրենքով:
   Հետևաբար՝ գույքի գրանցման գործընթացում Անձնագրի ներկայացման պահանջը չի կարող սահմանվել ենթաօրենսդրական նորատիվ իրավական ակտով, ուստի առաջարկում ենք Նախագծի հավելվածից հանել բոլոր այն դրույթները, որոնք վերաբերում են պետական գրանցման նպատակով Անձնագիրը Կադաստրի կոմիտե ներկայացնելուն:
	Ընդունվել է
Կատարվել է համապատասխան փոփոխություն

	«Երևաննախագիծ» ՓԲԸ
	19.07.2024թ.

	
	N40/121208-24

	Դիտողություններ և առաջարկություններ չկան
	Ընդունվել է

	
Հայաստանի շինարարների միություն
	17.07.2024թ.

	
	NՀՇՄ 67

	Դիտողություններ և առաջարկություններ չկան
	Ընդունվել է

	
Ճարտարապետության և շինարարության Հայաստանի ազգային համալսարան
	26.07.2024թ.

	
	NԵ/882-24

	Տեղեկացնում եմ, որ շենքերի և շինությունների տեխնիկական վիճակի հետազննության մասով մեթոդական ցուցումների դրույթները կիրառվել են որոշակի փոքրածավալ   փոփոխություններով, որոնք հիմնականում վերաբերում են վերջին տարիներին ոլորտում իրականացված իրավական և նորմատիվային կարգավորումներին։      Շենքերի և շինությունների անձնագրավորման մասով փոփոխություններն ավելի  ծավալուն են և վերաբերում են  տարբեր նշանակության օբյեկտների անձնագրավորման ձևաթղթերի կառուցվածքին ու բովանդակությանը։      Անձնագրերի տեղեկատվության ընդլայնումը կարող է օգտակար լինել ոչ միայն օբյեկտների տեխնիկական վիճակի գնահատման բնագավառում, այլև անշարժ գույքի գնահատման, շինարարական օբյեկտների արժեքային խոշորացված ցուցանիշների մշակման ոլորտներում։          
Հաշվի առնելով այս հանգամանքը՝ առաջարկվում է առանձին տողով ներառել շահագործման հանձնվող օբյեկտների նախահաշվային արժեքը։ Ստորև ներկայացվում է Ճարտրաետության և շինարարության Հայաստանի ազգային համալսարանի համապատասա ստորաբաժանումների մասնագետների կողմից կազմված առաարկներն ու դիտողությունները. 
· Նախագծում նկատվել  են որոշակի վրիպակներ, որոնք մասամբ առկա են եղել նաև նշված մեթոդական ցուցումներում, մասնավորապես  բետոնի ջարդում ( կ․73,  ենթակետ 8), բետոնի պոկում (կ․140,  ենթակետ 3) արտահայտությունների փոխարեն  ճիշտ կլինի օգտագործել  ջարդվածք, պոկվածք արտահայտությունները։
	Ընդունվել է
Անձնագրի տվյալներում լրացվել է պետական, համայնքային և վարկային միջոցներով նախատեսվող նորակառույց օբյեկտների համար՝ նաև նախահաշվային արժեքների արձանագրման պահանջ

	· Հասկանալի չէ պատաշաղախ  (կ․110) արտահայտությունը։
	    Չի ընդունվել
Տերմինի բացատրությունն առկա է պոլիտեխնիկական բառարանում

	· Բնակելի մակերեսի (կ․19)  պիտանիությունը վիճելի տերմին է , քանի որ մակերեսը ֆիզիկական մեծություն է:
	Չի ընդունվել
Դրույթը վերաբերում է բնակելի մակերեսը բնակության/շահագործման համար պիտանի լինելուն 

	· Նախագծում բացակայում է տերմինների և հասկացությունների գլուխը, մինչդեռ բազմաթիվ հասկացություններ կարիք ունեն պարզաբանման, օրինակ ՛բնակելի մակերես, ընդհանուր մակերես  հասկացությունները։
	Չի ընդունվել
Այդ հասկացությունները սահմանված են տարբեր նորմատիվատեխնիկական փաստաթղթերով և ստանդարտներով, առաջարկվում է դիտարկել , օրինակ՝ բազմաբնակարան շենքերի կամ անհատական բնակելի տների վերաբերյալ arlis.am կայքում տեղադրված շինարարական նորմերը 

	· Պարզաբանման կարիք ունեն նաև գործիքների և սարքավորումների  ռուսական անվանումների հայերեն հապավումները, օրինակ  ԻԶՄ-ԱՌ,  ԼՃ 10 ՄՆ կամ 1 ՄԻԳՊ։ Բացի այդ, գործիքները և սարքավորումները մեթոդական ցուցումների հաստատման տարեթվից  արդիականցվել են և կոնկրետ մակնիշների նշումը նպատակահարմար չէ, կամ կարող է բերվել որպես օրինակ՝ նշելով այլ նմանատիպ գործիքների և սարքերի կիրառման նպատակահարմարությունը։
	Ընդունվել է
Կատարվել է համապատասխան փոփոխություն

	· Նպատակահարմար է աղյուսակների անվանումների առկայությունը։
	Ընդունվել է մասնակի

	· Գլուխ 5-ի «Երկաթբետոնե և պողպատե կոնստրուկտիվ համակարգով շենքեր» անվանումը ճիշտ կլինի ձևակերպել «Երկաթբետոնե և պողպատե հիմնակմախքով շենքեր։
	Ընդունվել է
Կատարվել է համապատասխան փոփոխություն

	· Կետ 1 և 147 «Հետազննություններն իրականացվում են առավելագույնը մինչև 10 տարի պարբերականությամբ, համապատասխան գործունեության լիցենզիա ունեցող ֆիզիկական և իրավաբանական անձանց կողմից»։
Քաղաքաշինության բնագավառում ֆիզիկական անձիք չեն լիցենզավորվում։
	Չի ընդունվել
Ապահովված են <Լիցենզավորման մասին> ՀՀ օրենքի պահանջները

	· 3-րդ կետի 7-րդ և 10-րդ ենթակետերով ներկայացված է նույն ՀՀՇՆ փաստաթուղթը։
	Ընդունվել է
Կատարվել է համապատասխան փոփոխություն

	· Կետ 9-ոմ ոչ թե «ցանկապատվում են», այլ «սահմանազատվում են»։
	Ընդունվել է
Կատարվել է համապատասխան փոփոխություն

	· Կետ 19-ում ոչ թե «բնակելի նշանակության», այլ «բնակելի նպատակային նշանակության»:
	Ընդունվել է
Կատարվել է համապատասխան փոփոխություն

	Կետ 40-ում «Քարե շենքերի դիտողական հետազննության ժամանակ ի հայտ են բերվում շեղումները նախագծային չափերից, շարվածքում ճաքերի առկայությունն ու բնույթը, ներքին խամքարաշաղախային շերտի լցման որակը, քարերի հորիզոնական եզրերի տրորումներն ու պոկումները և այլն․․․», դիտողական հետազննության ժամանակ ինչպե՞ս ստուգել ներքին խամքարաշաղախային շերտի լցման որակը։
	Ընդունվել է
Ակնկալվում է առաջարկ Ձեր մասնագիտական կառույցի կողմից

	· Կետ 45-ում ինչո՞ւ միայն էլէկտրոնային:
	Ընդունվել է
Ակնկալվում է առաջարկ Ձեր մասնագիտական կառույցի կողմից

	· Կետ 47-ում և 48-ում նշել ստանդարտների նշագրերը :
	Ընդունվել է մասնակի
Կոմիտեն կդիմի ՀՀ էկոնոմիկայի նախարարություն՝ ճշգրտելու համար

	· Կետ 50-ից հետո ներկայացված է կետ 43-ը, որոնցում կոնստրուկցիաների թերությունների բացահայտման համար առաջարկվում է օգտագործել անհասկանալի մոդելների սարքավորումեր։
	Ընդունվել է
Կատարվել է համապատասխան փոփոխություն

	· Կետ 57-ում հստակեցնել՝ բետոնի կարբոնացումը պաղպատե տարրերում։
	Ընդունվել է
Ակնկալվում է առաջարկ Ձեր մասնագիտական կառույցի կողմից

	· Կետ 67-ում ներկայացված է կոնստրուկցիայից հորատված նմուշներով բետոնի ամրության փորձարկումը, սակայն հաջորդիվ բերված է ստուգանմուշների փորձարկման մեթոդը։
	Ընդունվել է
Ակնկալվում է առաջարկ Ձեր մասնագիտական կառույցի կողմից

	· Կետ 66-ում,69,-ում, 93-ում և 96-ում անհասկանալի սարքերի մոդելներ են։
	Ընդունվել է
Կատարվել է համապատասխան փոփոխություն

	· Կետ 75-ում ոչ թե «կոնդենսատ», այլ «խտուցք», կետ 86-ում և 88-ում ոչ թե «բնակարան», այլ օրինակ՝ «տարածք», կետ 89-ում ոչ թե «ամրացման», այլ միգուցե «ամրակցման», կետ 94-ում ոչ թե «գայլիկոնում հանում», այլ «հորատում», կետ 100-ում ոչ թե «փայտաքայքայող սնկերի կամ միջատների կողմից», այլ «կենսաբանական կամ այլ տեսակի կոռոզիայից», կետ 101-ում ոչ թե «գծագիր», այլ «սխեմատիկ գծագիր», կետ 107-ում ոչ թե «պլինտուս», այլ «շրիշակ»:
	Ընդունվել է
Կատարվել է համապատասխան փոփոխություն

	· Կետ 133-ում անհասկանալի է, թե ինչ սենյակների մասին է խոսվում։
	Ընդունվել է
Կատարվել է համապատասխան փոփոխություն

	· Կետ 134-ի 2-րդ ենթակետում հստակ չէ, թե ինչ պետք է հասկանալ՝ «տեղական նյութերից պատրաստված պատերով շենքեր» ասելով: 
	Ընդունվել է
Կատարվել է համապատասխան փոփոխություն

	· Կետ 139-ում առկա է անհամապատասխանություն ՀՀՇՆ 52-01-2021-ին:
	Ընդունվել է
Կատարվել է համապատասխան փոփոխություն

	· Կետ 140-ում առկա է անհասկանալի ոչ նորմատիվային ձևակերպում. «խուլ ձայնի առկայությունը բետոնը թխկթխկացնելու ժամանակ»։
	Ընդունվել է
Կատարվել է համապատասխան փոփոխություն

	· Աղյուսակ 35-37 և, առհասարակ, ներկայացված փաստաթղթի ողջ ծավալում ոչ մասնագիտական թարգմանությունների արդյունքում առկա է անընդունելի տերմիններ, օրինակ՝ բանվորական ամրան, վերաբետոնացում և այլն։
	Ընդունվել է
Ակնկալվում է լրացուցիչ առաջարկ Ձեր մասնագիտական կառույցի կողմից

	«Երևաննախագիծ» ՓԲԸ
	30.07.2024թ.

	Դիտողություններ և առաջարկություններ չկան
	Ընդունվել է



